
Bizkaiko Foru Aldundiak, Bizkaia Lurralde Historikoaren barruan gara daitezen udalezgaindiko kultur proiektuak

zaindu eta babesteko betebeharra hartu du bere gain. Horregatik, Foru Dekretu honen bitartez, bere gizartean

gerta daitezen udalezgaindiko proposamen eta ekinbideak sustatu eta babesteko beharrezko neurriak jartzen

ditu.

Eta hor, Foru Aldundiak kultur proiektu horietarako ematen dituen dirulaguntzak jasotzeko bidea ahalbideratuko

duen arautegia ezartzen da.

Guzti horregatik, Kultura Saileko Foru Diputatual proposaturik, Bizkaiko Foru Aldundiko gobernu batzordeak

1999.eko martxoren 2-(e)ko batzarrean eztabaidatu eta onetsi ondoren, hauxe

XEDATU DA:

1. artikulua.- xedea.

1. Honako Foru Dekretu honen xedea Bizkaia Lurralde Historikoaren barruan udalezgaindiko kultur proiektuen

garapena suztatzeko dirulaguntzen emakida araupetzea da.

Aipatutako dirulaguntzen emakida lehia sinplearen sistemaren bitartez egingo da.

2. Dirulaguntza eskabidearen gai izan daitezen kultur proiektuak 1999.eko ekitaldiaren barruan burutu behar

izango dira.

3. Honako eremu hauei buruzkoak izango dira Kultur zabalkundeko proiektuetarako dirulaguntzaren gai:

− Arte eszenikoak

− Musika

− Folklorea

− Euskeraren hedapenaren alde egin ditzaten jarduerak.

− Kultur gaiei buruzkoak izan daitezen solasaldi, simposium, etab.

− Arte plastikoak

4. Foru Dekretu honen helburua eskatzaileen ekintza bultzatu eta osatzea izango da, ez da inoiz izango

proiektuaren egiterapenaren ondoriozko gastu guztiak finantzatzea.

5. Foru Dekretu honen aplikazio eremutik kanpo geldituko dira honako hauek:

− Udal arloko proiektuak

− Artikulu honetako 1.3. zatian aipatzen diren arloen baruan egon ez daitezen proiektuak.

− Ikasketa-bidaiak, ateraldiak, truka-tzeak edo antzerakoak

− Bazkideentzat bakar bakarrik izan daitezen jarduerak

− Hauei buruzko proiektuak: hezkun-tza, gizarte ongizatea, ingurugiroa, gaz-teria edo kirolak.

− ikastaro, ikastaro labur, edo antzerakoak.

− Itzulpenak

− Kultur ondareari buruzko proiektuak.

− Bizkaia Lurralde Historikotik kanpo egingo diren proiektuak.

2. artikulua.- onuradunak.

1. Bizkaia Luralde Historikoko pertsona fisikoak, kultur elkarteak, unibertsitateak eta kultur fundazio pribatuak eta

udal edo toki erakunde autonomoak, Udalak edo Udal Organismo Autonomoak eta Bizkaiko mankomunitateak

izan daitezke honako Foru Dekretu honetan araupetutako dirulaguntzen onuradun, beti ere honako baldintza

hauek betetzen badituzte:

a) Pertsona fisikoek: Bizkaiko edozein udal mugartetan errolderatuta egotea.

b) Elkarte eta Fundazioek:

− Egoitza fiskala Bizkaian izatea.

− Irabazteko asmorik gabe eratuta egotea.

− Dagokien erregisroan izena emanda egotea.

c) Unibertsitateek:

− Bizkaia Lurralde Historikoan egon daitezen zentruak.

2. Foru Dekretu honen erabilpen-eremutik kanpo geldituko dira honako hauek:

− Kirol taldeak (klubak, federazioak, etab.) eta gazte taldeak (aisialdiko elkarteak, etab.).

− Irakasleen guraso elkartea (IGE).

− Auzo elkarteak.

3. Doakien kultur egitaraua mankomunitatearen bitartez aurkez dezaten Udalek ezin izango dute proiektu hori

banaka aurkeztu.

3. artikulua.- agiriak.

1. Dirulaguntza-eskabideak, jarraian adierazten den dokumentazioarekin batera, Foru Dekretu honen eraskin

gisa agertzen den eske-idazki ofizialean aurkeztu beharko dira:

a) Gutxienez honako hauek jaso ditzan egitaraututako jarduerari buruzko proiektua:

− Proiektuaren azalpena.

− Lortu nahi diren helburuak.

− Sarrera eta gastuen aurrekontuak.

− Jarduerak egingo direneko leku eta datak.

b) Gizarte Segurantzaren kuotak eguneratuta dituela adieraz dezan Gizarte Segurantzaren Instituto

Nazionala delakoak emandako ziurtagiria.

c) Dagozkion zerga-betebeharrak eguneratuta dituela adieraz dezan Bizkaiko Foru Ogasunak emandako

ziurtagiria.

(Ogasun eta Gizarte Segurantzaren ziurtagiriak Erakunde publikoek zein pribatuek aurkeztu behar

izango dituzte).

d) Elkarteen Erregistroan izena emanda dutela adieraz dezan aurtengo urteko ziurtagiria azken 3

ekitaldiotan dirulaguntza eskabiderik aurkeztu ez duten erakundeek bakarrik aurkeztu behar izango

dute.

e) Errolderatze egiaztagiria, pertsona fisikoak izan daitezenean.

f) Hala denean, estatutuen kopia, dirulaguntza eskabidea azken hiru ekitaldiotan aurkeztu eta euren

estatutuek aldaketarik izan ez dituztenean salbu.

4. artikulua.- eskabideak eta epeak.

1. Eskabideak, Bilboko Errekalde Zumardiko 30eko 2. solairuan dagoen Kultur Ekintza Zerbitzuko bulegoetan

(astelehenetik ostiralera bitartean, goizeko 8,30etatik eguerdiko 13,30etara), edo azaroaren 26ko 30/1992

Legeko 38-4 atalak zehazten duen moduan, eta honako arau hauen arabera, aurkeztu ahal izango dira:

a) Elkarte unibertsitate eta fundazioak izan daitezenean, eskabidea, euren ordezkaritza izan dezan

pertsonak sinatu beharko du.

b) Udalak izan daitezenean, eskabidea, Alkatetzak edo Kultura sailaren arduradunak sinatuko beharko

du.

c) Udal erakunde autonomoak izan daitezenean, bertako lehendakaria izango da eskabidea sinatu behar

duena.

d) Mankomunitateak izan daitezenean, Erakunde horretako Lehendakari edo Gerentea izango da

eskabidea sinatu behar duena.

2. Eskabideak aurkezteko epea Foru Dekretu hau Bizkaiko Aldizkari Ofizialean argitara dadin egunetik hasi eta

bi (2) hilabetekoa izango da.

3. Eskabideak behar bezala beteta egon ez daitezenean edo Foru Dekretu honetan eskatutako

dokumentuetariko baten bat aurkeztu gabe egon dadinean, doakionari errekerimendua egingo zaio HAMAR

(10) laneguneko epean ikusitako hutsuneak zuzendu edo beharrezko dokumentuak aurkez ditzan, horrela

egiten ez badu eskabidea gaitz iritzi eta tramite gehiagorik egin gabe artxibatu egingo dela jakineraziz.

4. Errekerimendu hori Ogasun eta Gizarte Segurantzaren ziurtagiriei buruzkoa bada, eskabideak aurkezteko

jarritako epearen barruan zorrik ez dutela azal dezaten ziurtagiriak baino ez dira baliozkotzat joko. Zorra epe

horretatik kanpo likidatu dela adieraz dezaten ziurtagiri guztiak ez dira baliozkotzat joko eta eskabidea tramite

gehiagorik egin gabe artxibatu egingo da.

Zerga-betebeharrak eta Gizarte Segurantzarekingoak eguneratuta izatean datzan egoera horri, emakida egin

arte eutsi behar izango zaio, bestela aurreko zatian adierazitako ondorioak izango dira.

5. Beharrezkotzat jo dadinean, Kultur Ekintza Zerbitzuak, eskatzaileei, aurkeztutako eskabideak ebazteko

beharrezkotzat jo ditzan osagarrizko dokumentazio guztia eskatu ahal izango die. Eskatzaileak horretarako

ezarriko zaion epearen barruan agiriak aurkezten ez baditu, eskabidea baztertutakotzat joko zaio.

5. artikulua.- irizpideak.

1. Honako hauek oinarri hartuta baloratuko da proiektua:

− Bizkaiko kultura arloan proiektuak daukan garrantzia.

− Aurkezten den jardunari ekiteko beharra eta proiektuak duen interesa.

− Diziplina horri buruz aurkeztutako proiektuen kopurua eta eskuerango kreditua.

− Zein talderentzat den.

− Gauzatuko deneko inguru geografikoa, alde bakoitzeko kultura orekarik ezari eta beharrei erantzunez.

− Proiektuaren ekonomi eta antolaketa bideragarritasuna.

− Lortu nahi diren helburuak

− Originaltasuna eta kalitatea

− Euskeraren suztapena

− Egitasmoaren kanpoko finantziazioa (babesa)

2. Emango diren dirulaguntzen gehienezko zenbatekoa aurkeztutako proiek-tuaren aurrekontuaren %40rainokoa

izango da.

3. Euskera argi eta garbi suzta dezaten proiektuei, jarritako mugak %15eraino gehitu ahal izango zaizkie.

4. Bizkaiko Foru Aldundiak, %100erai-noko portzentaian eta espedientean aldeaurretik egiaztatuz, interes

berezia dutela uste duen proiektuei dirulaguntzak emateko eskubidea beretzat gordetzen du, horretarako

kontuan izango diren irizpideak honako hauek izango direlarik: egitasmoaren eremuaren edo horrek eragiten

dioneko giza taldearen hedapena, originaltasuna, egitasmoa doakioneko arloarekiko eragin berezia izateko

beharra, etab.

6. artikulua.- ebazpena.

1. Eskabideak Kulturako Foru Diputatu Jaun Txit Argiak ebatziko ditu Kulturako Zuzendari Nagusi Jaunak

proposatuz eta Kultur Ekintza Zerbitzuak txostena egin ondoren, eskabideak aurkezteko epea buka dadinetik

hasi eta HIRU (3) hilabeteko epearen barruan.

Epe hori bukatu ondoren eskabideari buruzko ebazpen berezirik jakinerazi ez bada, hori ezetsitakotzat joko

da, gero modu bereziz ebaztearen kaltetan gabe

2. Dirulaguntza emateko kontuan izandako baldintzaren baten aldaketak, eta dena dela, aldi berean nazio edo

nazioarte mailako beste Administrazio edo Erakunde publiko edo pribatuek emandako beste dirulaguntza edo

laguntza batzuk lortzeak, emakidari buruzko ebazpenaren aldakuntza ekar dezake, ze Foru Dekretu honen

bitartez araututako dirulaguntzei doazkien zenbatekoa, bera bakarrik edo beste dirulaguntza edo laguntzaren

batekin batera, inola ere ez da izango onuradunak gara dezan jardueraren kostua baino haundiagoa.

7. artikulua.- ORDAINK

1. Dirulaguntza emakidaren jakinerazpena egin eta berehala, Kultur Ekintza Zerbitzuak dagokien zenbatekoen

ordainketa egingo du Ogasun eta Finantzako Foru Sailaren aurrean, eta onuradunei ez zaie horretarako

inolako bermerik eskatuko

Dirulaguntzari doazkion betebeharrak aitortu eta ordainketa egin baino lehen, onuradunek zerga betebeharrak

eta gizarte segurantzarekingoak eguneraturik dituztela egiaztatuko da.

2. Horren egiaztapena egin ondoren onuradunen batek zorren bat badauka, errekerimendua egingo zaio hamar

(10) eguneko epearen barruan zor hori likida dezan, hori egiten ez badu eman zaionon dirulaguntza galdu

egingo duela jakineraziz.

8. artikulua.- betebeharrak

Foru Dekretu honen bitartez araupetutako dirulaguntzen onuradunek ondoko konpromezuok hartuko dituzte:

a) Jarduera gauzatzea.

b) Bizkaiko Foru Aldundiko Kultura Sailaren aurrean priektua gauzatu dela, bere emakida egiteko oinarri

izan ziren baldintzak betetzen direla eta dirulaguntzaren gai izan den proiektuari dagokion gastuaren

aplikazioa justifikatzea, Kultur Ekintza Zerbitzuaren bulegoetan, 2000.eko martxoaren 3a baino lehen,

jarraian aipatzen diren agiriok aurkeztuz:

− Dirulaguntzaren gai izan diren jardueren garapena azalduko duen memoria, doakien egiterapen

maila zehaztuz.

− Sarrera eta gastuen azken kitapena.

− Egitarauaren garapenerako gertatutako esku-egitarau, kartel, argazki, argitarapen edo beste

edozelako agiri grafikoen aleak, aleotan jarduera horretarako Bizkaiko Foru Aldundiak (Kultura

Sailak) dirulaguntza eman duela azaldu beharko delarik. Betebehar hori dirulaguntzaren emakida

jakinerazi zaien gauzatutako jarduerei bakarrik dagokie.

c) Estatu edo nazioarte mailako beste administrazioren edo erakunderen batengandik helburu

berbererako beste dirulaguntza edo dirulaguntzak lortu baditu, emakida egin duen erakundeari

jakineraztea.

d) Eskatzen zaienean, Kultura arloari buruzko edozein informazio aurkeztuz (azterlanak, inkestak, datu

estadistikoak, etab), Kultura Foru Sailarekin lan egitea.

e) Kultura Foru Sailaren, Ogasuneko Foru Sailaren eta Herri Kontuen Euskal Epaitegiaren egiaztapen

tramiteen menpean jartzea.

9. artikulua.- itzulketa.

1. Jarraian adierazten diren betebeharretariko baten bat bete ez dadinean, jasotako dirulaguntza eta dagozkion

berandutza-korrituak itzuli egin beharko dira:

a) Zuriketa betebeharra ez betetzea.

b)  Emandako dirulaguntzari doakion helburua ez betetzea.

c) Dirulaguntza horretarako eskatutako baldintzak bete gabe lortzea.

2. Dirulaguntzaren gai izan dadin jarduerari dagokion kostua kontuan izanik finantzaketa gehiegi izatea ere dirua

itzultzeko zio izango da.

10. artikulua.- zehapen erregimena

1. Onuradunari, jarraian adierazten den hausteetariko baten bat egiten badu, Zigortze Ahalmenaz baliatzeko

Prozedurari buruzko Araudia onartzen duen abuztuaren 4ko 1398/1993 Errege Dekretuak dionaren arabera

aldeaurrez doakion zigortze espedienteari hasiera emanez, zigorra jarriko zaio:

a) Emakidarako eskatutako baldintzak aizunduz edo horretarako eragozpen edo murriztagarri izan

daitezkenak ez aipatuz, dirulaguntza edo laguntzaren bat lortzea.

b) Jasotako zenbatekoak, emandako dirulaguntzari doazkion helburua bete-tzeko ez erabiltzea, euren

itzulketa aldeaurrezko errekerimendurik gabe egin dadinean salbu.

c) Dirulaguntza emakidaren ondorioz bereganatutako betebeharrak, onuradunari egotzitako arrazoiegatik

ez bete-tzea.

d) Jasotako fondoak zertarako erabili diren ez ziurtatzea.

2. Hausteak behar ez bezala lortutako, ezarritako edo ez zuritutako zenbatekoa hirukoiztuz ateratzen den

zenbatekorainoko isunaren bitartez zehatu daitezke.

Era berean honako zehapen hauek ezartzeko akordioa hartu ahal izango da:

a) Bost urtera arteko epearen barruan Foru Arlo Publikoaren dirulaguntza publiko eta abalak ezin lortu

izatea.

b) Bost urtera arteko epearen barrruan Foru Arlo Publikoko edozein Erakunderekin kontratuak egitea

debekatzea.

3. Zigorra jartzeak ez du dirulaguntza gisa behar ez den eran jasotako zenbatekoa itzultzeko betebeharrarekin

zerikusirik izango.

XEDAPEN GEHIGARRIAK

lehengoa.

Kulturako Foru Diputatu Jaun Txit Argiari, Foru Dekretu honetan ebatzitakoa betetzeko beharrezko izan daitezen

erabakiak hartzeko eskubidea ematen zaio.

bigarrena.

Deialdi honetako dirulaguntzak emateko 1998. urtean indarrean dagoen Aurrekontuaren muga jarraian

adierazotzen diren zenbatekoek zehazten dute:

a) Pertsona fisikoak: MILIOI BAT ETA BOSTEHUN MILA (1.500.000) PEZETA 46900,450101,0405

aurrekontu partidaren pentzutan, bere kontrabalioa BEDERATZI MILA ETA HAMABOST KOMA

HAMAZORTZI (9015,18) EURO direlarik.

b) Kultura elkarte pribatuak, fundazioak eta unibertsitateak: EHUN ETA HIRUROGEITA BAT MILIOI

(161.000.000) PEZETA, 45100,450101,0405 aurrekontu partidaren pentzutan, bere kontrabalioa

BEDERATZI MILIOI SEIREHUN ETA HIRUROGEITA HAMAR MILA KOMA BERROGEITA

BEDERATZI (9.670.629,49) EURO direlarik.

c) Udalak eta Mankomunitateak:BERROGEITA BOST MILIOI BEREHUN ETA HIRUROGEI MILA

SEIREHUN ETA HAMAZAZPI (45.260.617) PEZETA, 1999. ekitaldiko aurrekontuaren

43299/450101/0405 aurrekontu partidaren pentzutan, bere kontrabalioa BERREHUN ETA

HIRUROGEITA HAMABI MILA ETA HOGEITA BAT KOMA HIRUROGEITA HEMERETZI (272.021,79)

euro direlarik.

AZKEN XEDAPENA

Foru Dekretu hau "Bizkaiko Aldizkari Ofizialean” argitara dadineko egunean jarriko da indarrean.

Bilbaon, 1.999.eko martxo-ren 2-(e)an.

Kulturako Foru Diputatua
TOMAS URIBEETXEBARRIA MAIZTEGI

Ahaldun Nagusia
JOSU BERGARA ETXEBARRIA


